
Ushbu tadqiqot davomida spirt gidroskopikli modda (suv bug‘ini shimib olish qobiliyatiga-

gidroskopiklik deyiladi), zaharli, hujayralar buzulishini chaqiradi. Spirt bilan suv 

aralashganda aralashma hajmi adiabatik chiqaradi va issiqlik ajralib chiqadi. 50 l etil spirt 

bilan 53,65 litr suv aralashtirilsa aralashmaning umumiy xajmi 100 litrga teng bo‘ladi, 

aralashmaning qisqarishi 3,65 litrga to‘g‘ri kelishi to’g’risida ma’lumotlar keltirilgan. 

Spirt ishlab chiqarish texnologiyasining asosiy bosqichida, spirt uchun xom ashyo bo’lgan 

kartoshka yoki donni fermentlar bilan ishlov berish uchun tayyorlanadi. Buning uchun xom 

ashyo xujayralari buzilib parchalanadi hamda xosil bo’lgan kraxmalga yuqori temperatura 

xosil qilish uchun 0.4-0.6 MPa bosim asosida 130-160oC temperaturaga ega bo’lgan 

qizdirilgan suv bug’i yuboriladi. Bu jarayonda xujayralar parchalanadi va undagi moddalar 

to’liq eritmaga o’tadi. Bunda dekstrinlar, maltoza, glyukoza singari uglevodlar hosil bo’ladi. 

Uglevodlarning yuqori temperaturada parchalanishi natijasida qo’shimcha sifatida 

metilfurfurol va furfurol hosil bo’ladi. 

Shuningdek, yuqori molekulyar birikmali pektin moddalarini hosil bo’lishi ham kuzatiladi. 

Qaynatilgan quyuq xom ashyodan qand moddalarini ajralishi uchun 57-61oC gacha vakuumda 

sovitiladi. Bunda xom ashyo tarkibida quruq moddalarnining konsentrasiyasi 16-18% gacha 

saqladi. 

Hosil bo’lgan massani vakuumda maxsus suvutgichli uskunalar yordamida 18-22oC gacha 

sovitiladi maxsus xamirturish yordamida massa bijg’itiladi. Natijada asosiy mahsulotlardan 

tashqari yuqori molekulyar massali spirtlar, kislotalar, alegidlar, efirlar va boshqa 

qo’shimchalar ham ajraladi. Agar xom ashyonning sifati pastroq bo’lsa, formaldegid, propion 

aldegidi, moy aldegidi, akrolein, diasetil kabi moddalar ham xosil bo’lib, olingan spirtga 

kuydiradigan taxir mazza beradi. Agar bijg’itish jarayonida muhitga tashqaridan begona 

mikroorganizmlar kirib qolsa, ular qandlarni kislotalarga o’tkazib yuborishi mumkin. Natijada 

spirtning chiqish unumi pasayadi, sifati ham pasayadi. Bijg’itish jarayoni yopiq reaktorlarda 

olib boriladi. Xamirturushning susloning miqdoriga nisbatan 6-8%ini tashkil etadi. Bijg’itish 

jarayoni 2-3 kun davom etadi. Jarayonda hosil bo’layotgan karbonat angidrid spirtning bir 

qismini olib chiqib ketadi, lekin maxsus tutish uskunalari yordamida spirt qaytariladi. 

Bijg’itish jarayonini uzluksiz yoki davriy o’tkazish mumkin. Mana shu jarayon tugagach 

olingan massa(brajka) bragorektifikasiyaga yuboriladi. Brajkada spirt miqdori 8-8.5% ni 

tashkil etadi. 

Brajka ko’p komponentli aralashma bo’lib, uning tarkibida uchuvchan va uchmaydigan 

organik moddalar mavjud. Uchuvchan moddalarning o’rtacha miqdori odatda spirt hajmining 

0,5%dan ortmaydi, lekin bu fraksiyaning tarkibi juda murakkab, 70 nomgacha moddalarni 

saqlaydi. Qiyin uchadigan fraksiyasi (suvli qismi) oson uchadigan fraksiya uchuvchan (spirtli 

qism) dan haydash usulida ajratib olinadi. Aralashma qizdirilganda uchuvchan fraksiya 

bug’lanib, so’ng kondensatlanib, suyuq holatda qiyin uchadigan fraksiyalardan ajratiladi. 

Mana shu ikki komponentli aralashmani ajratish natijasida xom spirt olinadi. Uning tarkibida 

barcha uchuvchan moddlar va 88% spirt (etanol)ni saqlaydi. Mana shu xom spirt tayyor 

mahsulot hisoblanmaydi, spirtli ichimliklar ishlab chiqaruvchi korxonalarda 

rektifikasiyalanadi. Zamonaviy korxonalarda rektifikasiya jarayonini ham o’tkazib, spirt bir 

yo’la rektifikat olinadi. 

Bijg‘igan bo‘tqaning uchuvchan qismi asosan suv va etil spirtidan iborat. Shuning uchun 

bijg‘igan bo‘tqadan spirtni haydash jarayonini etanol va suvning binar aralashmasi sifatida 

qaraladi. Uchuvchan moddalarning bug‘ va suyuq fazadagi tarkibi orasidagi bog‘lanishni D.P. 

Konovalov va M.S. Vervskiylar qonuni bilan aniqlaniladi. 

Fazalar muvozanati chizig‘ini tahlil qilib atmosfera bosimida suyqlik ustidagi bug‘lar etil spirti 

bilan faqat azeotrop nuqtagacha boyishini ko‘rish mumkin. Ya’ni atmosfera bosimi ostida 

rektifikatsiya yo‘li bilan (bir necha marta bug‘latish va kondensatsiyalash) spirtning maksimal 

quvvatini 97,2 % h. gacha yetkazish mumkin. 

